
Flu´e-Pätsche von Dädemesch
M a r i a n n e  B r e u e r

Wege und kleine Pfade (Pfädchen) in Feld 
und Flur wurden früher rege genutzt, weil 

die Menschen zu Fuß unterwegs sein mussten. 
Auch in Dedenbach. 

Et jitt enn de heutje Zeit nemie vill Pätsche 
enn ose Jemarkung, se wären jo och nemie 
jebrauch. Bie me domols noch alles zefoß er-
ledeje mot, wuren die Flu´epätsche vill jenotz, 
von jong on alt. Alldemno bo me hinwoll woo 
et Zeitersparnis. Späde dann wu met Traktor 
ode Auto üwerall hinjefahre. Vill Flu´epätsche 
sein och bei de Fluébereinijung velore jange. 
John esch heut durch de Natu´e froren esch 
mesch off, „bo jing domols dat Pätsche, der 
Wäsch noch äs hä´e?“ Me moß heut at schwä´e 
üweläje. Die Pätsche die et noch jitt, kann me 
an äne Hand affzelle. 

Dat Pätsche am „Weihe“ wied me enn jode 
Erinnerung bleiwe. Jing esch als Kend met os 
Mama dohin an et Höö, moten mie´e durch en 
sompesch Wiss, weil me käne Ömwäsch ma-
che wollten. Me moten höllesch opasse, bie on 
bo me hintrot dat me net vesack. Nasse Föß 
jof et ömme, dat holten mie´e met enn koof. 
Bei jedem Trett hut meret quitsche, sprudele 
on pluppere. On wenn me Jelöck hatten huten 
mie´e de Frösch quake. Der mooseje Jeruch hat 
esch owends em Bett noch enn de Nas. Nachs 
hat esch jetrömp, esch wö´e em Moor enjesack. 
Sompjebiete hann mesch ömme jelock, doch 
et jitt se nemie, se sein treuschjelaach wure, 
schad tröm.

Sompjebiete jitt et nemie
Och em Döref selewe joof et Pätsche, Jän-

gelsche on Quengelsche von änem Hoff zom 
annere, üwe e paa Trett erreichbar, die och all 
vill jenotz wuren, net nu´e von de Kenne. Em 
Metteldorf jitt et heut noch et „Hännesepät-
sche“. Domols ieh die Fahrzeuje obkoomen wu 
dat Pätsche vill jenotz, von Leut, jong on alt, 
wenn me ennet Feld jing ode enn de Kabell 
wenn Mess ode Andacht woo. Wenn dat Pätsche 

och steil on holeperech woo, et woo Affküzung. 
Domols woo dat Pätsche für os Kenne aus em 
Metteldoref „et Schullepätsche,“ och fü´e mesch. 
Esch koom aus em Seifejrawe, leef et Jäßje eraff, 
dann durch en Quengel bo landwirschaftlesche 
Jeräte affjestallt, die me johreszeitlesch bruch, 
dann durech Benkes (Weidenbach) Hoff, bess 
an de Baach, die du´e noch duresch et Döref 
plätschert. Off wuren de Tafelläppche noch naas 
jemaach, dann jing et em Kajö´e de Bäresch 
erop. Em halewe Bäresch stont e Holzkreuz, bat 
mir Kenne enn Ihre jehale on jeschmück hann. 
Duresch en schmall Affzweijung jing et ennet 
Schulle-Kabellepätsche, bat von der heuteje L88 
hä´e koom. Heut ess dat Pätsche Privateijentum. 
Bei de Dörefregulierung hat me dat letzte steil 
Stöck von dem Pätsche bess an die L88 met 
Stufe on Jelände bejehbar jemach. Doch bie 
esch dat hüren on sehn, wied et janz winnesch 
jenotz. Et ess ze steil, erop on eraff.

Zojewaas, bebaut, ennjezäunt
Och joof et noch et Plänzepätsche bat och 

vill jenotz wu. Mie´e Kenne dehäm nannten et 
„et Bäckepätsche“. Von os dehäm aus jing dat 
Pätsche von der L88, bo me heut noch wannen, 
üwe de „Plänze“, an vill Jädens langs, bess 
ennet Owedöref, bei de Bäcke Tunn (Anton 
Groß) enn de Hoff. Heut jittet bäts, Pätsche 
on Bäcker nemie. Dat Pätsche ess zojewaas, 
zom Dääl bebaut on ennjezäunt. En Kiesch- 
on en Bie´eboom stäht noch als Zeitzeuje 
doo. Än änzesch Pätsche bat heut noch vill 
bejange wied, dat ess enn de „Wäschelt“ (Ka-
pellenstraße) üwe de Schullebäresch. Et wied 
bal nu´e noch benotz von Leut, die met ihre 
Hönn „Gassi“ john, off ess Vorsicht jebodde. 
Fröhe bruch me dat Pätsche für enn de „Het-
zel.“ Vill Familie hatten doo noch e Planzfeld, 
weil vielleich am Haus der Jade ze klän woo 
für en jruß Famillisch. Dat Pätsche jing weide, 
sojar üwe de „Looch“(Flurbezeichnung), bess 
enn de „Ditzlesch Müll“, on ob de „Lähe Hoff“.


